
Baltikyanı ölkələrin də 
Azərbaycana marağı artır

Bakıda “Mərkəzi Baltikyanı – Azərbaycan” biznes forumu keçirilib. Məc-
lisdə Azərbaycan Respublikası Sahibkarlar (İşəgötürənlər) Təşkilatları Milli 
Konfederasiyasının baş katibi =iya +acılı bildirib ki, Azərbaycan, Latviya, 
Estoniya və Finlandiya sahibkarlarının B2B formatında keçirilən görüşləri 
çərçivəsində təşkil olunan işgüzar forum və imzalanan sənədlər ölkələrimi-
zin biznes subyektləri arasında iqtisadi tərəfdaşlı÷ın möhkəmlənməsində yeni 
mərhələ olacaq.

Qeyd olunub ki, Baltik və Şimali Av-
ropa ölkələri innovativ iqtisadiyyatları, 
dayanıqlı sənaye modelləri və qabaqcıl 
rəqəmsal həlləri ilə bütün dünyada tanı-
nır. Azərbaycan isə öz növbəsində Cənubi 
Qafqazın iqtisadi mərkəzi, enerji, nəq-
liyyat, logistika və müasir kənd təsərrü-
fatı sənayesində regional lider kimi yeni 
əməkdaşlıq imkanları təqdim edir. Ziya 
Hacılının sözlərinə görə, bu razılaşmalar 
sadəcə rəmzi xarakter daşımır, əksinə, iş-
güzar dairələr arasında uzunmüddətli və 
institusional əməkdaşlıq üçün praktiki bir 
“yol xəritəsi” rolunu oynayır.

Forumda bildirilib ki, birgə fəaliyyət 
üçün real potensial “yaşıl enerji” və bər-
paolunan texnologiyalar, rəqəmsal iqtisa-
diyyat və innovativ ekosistemlər, o cüm-
lədən startap sahəsində əməkdaşlıq, eləcə 
də kənd təsərrüfatı və qida sənayesi kimi 
əsas istiqamətlər də mövcuddur.

Estoniyanın Azərbaycandakı səfiri 
Vayno Reynart çıxışında qeyd edib ki, 
Azərbaycan regionda baş verən son geosi-
yasi dəyişikliklər fonunda logistika baxı-
mından getdikcə daha vacib rol oynayır və 
Asiya ilə Avropa arasında körpü funksiya-
sını yerinə yetirir. Səfir, həmçinin ölkəsi-
nin Şərq-Qərb arasında nəqliyyat dəhliz-
lərinin, o cümlədən Azərbaycan üzərindən 
keçən Orta Dəhlizin inkişafını dəstəklədi-
yini vurğulayıb. O, foruma qatılan Estoni-
ya şirkətlərinin azərbaycanlı tərəfdaşlarla 
əməkdaşlığa, xüsusilə rəqəmsal transfor-
masiya və “yaşıl texnologiyalar” sahəsinə 
maraq göstərdiyini bildirib. 

Latviyanın ölkəmizdəki səfiri Edqars 
Skuya isə Mərkəzi Baltik dövlətləri ilə 
Azərbaycan arasında əməkdaşlığın yeni 
mərhələyə qədəm qoyduğunu, bunun 
biznes, texnologiyalar və “yaşıl enerji” 
sahəsində tərəfdaşlığın uğurlu nümunə-
sinə çevrildiyini diqqətə çatdırıb. Səfir 2 il 
əvvəl oktyabr ayında Estoniya, Finlandiya 
və Latviyadan olan şirkət nümayəndələri-
nin ilk dəfə Azərbaycana səfər etdiklərini 
və həmin vaxt forumlar, müzakirələr və 
B2B görüşlərinin keçirildiyini xatırlada-
raq bunun 4 ölkənin sahibkarları arasında 
möhkəm əlaqələrin qurulmasına, bilik və 

təcrübə mübadiləsinə, bazar imkanlarının 
öyrənilməsinə töhfə verdiyini, ticarət-iqti-
sadi əməkdaşlıq üçün yeni perspektivlər 
açdığını bildirib.

Finlandiyanın Cənubi Qafqazdakı 
səfiri Kirsti Narinen isə çıxışında ölkəsi-
nin “yaşıl enerji”, enerji səmərəliliyi və 
liman infrastrukturunun rəqəmsallaşması 
sahələrində Azərbaycanla əməkdaşlığın 
inkişaf etdirilməsində maraqlı olduğunu 

vurğulayıb. Qeyd olunub ki, Finlandiya 
Avropa İttifaqının layihələri, o cümlə-
dən “yaşıl enerji” dəhlizləri çərçivəsin-
də Avropa ilə Qafqaz arasında nəqliyyat 
və enerji əlaqələrinin gücləndirilməsini 
dəstəkləyir. 

Finlandiyanın energetika sahəsində 
özünü təmin edən ölkə olduğunu vurğu-
layan səfir bu şəbəkələrin necə qurulması 
və bərpaolunan enerji mənbələrinin in-
teqrasiyası ilə bağlı Azərbaycan tərəfi ilə 
texniki təcrübəni bölüşə biləcəklərini bil-
dirib. Kirsti Narinen Azərbaycanda fəa-
liyyət göstərən “:lrtsill” fin şirkətinin 
istilik elektrik stansiyalarının modernləş-
dirilməsi ilə məşğul olduğunu xatırladıb� 
“Biz bərpaolunan enerji və onunla bağlı 
texnologiyalar istiqamətində, eləcə də 
enerji səmərəliliyinin artırılması yönündə 
irəliləyirik. Bu da Avropanın “yaşıl keçid” 
çərçivəsində əməkdaşlığın əsas istiqamə-
tidir”, – deyə o qeyd edib. Diplomatın 

sözlərinə görə, bu cür biznes-forumlar və 
görüşlər hər iki ölkənin şirkətləri arasında 
əlaqələrin qurulmasına kömək edir.

“Mərkəzi Baltikyanı – Azərbaycan” 
biznes forumu çərçivəsində, həmçinin 
Azərbaycan, Latviya, Estoniya və Finlan-
diyanın işgüzar dairələri arasında əmək-
daşlığın inkişafına yönəlmiş qarşılıqlı an-
laşma memorandumları imzalanıb. 

Ekspert rəyi
Eyyub KƏRİMLİ, 
iqtisadçı-ekspert

Baltikyanı ölkələr – Azərbaycan biz-
nes forumunun əhəmiyyəti bir neçə əsas 
aspektdən qiymətləndirilməlidir. İlk növ-
bədə, bu tədbir Baltik ölkələri ilə Azər-
baycan arasında iqtisadi əlaqələrin geniş-
lənməsinə, eləcə də regionlararası ticarət 
dövriyyəsinin artmasına mühüm imkan-
lar yaradır. Digər tərəfdən, Baltik ölkələri 
Avropa İttifaqının üzv dövlətləridir və bu 
baxımdan, onlar Azərbaycan üçün Avro-
pa bazarına çıxışda mühüm körpü rolunu 
oynaya bilərlər.

Azərbaycanın ixrac potensialı əsasən 
enerji, kənd təsərrüfatı və metallurgiya 
kimi sahələrdə cəmləşib. Bu istiqamət-
lər üzrə məhsullara Baltik regionunda 
da tələbat yüksəkdir. Eyni zamanda, 
ölkəmiz beynəlxalq nəqliyyat dəhlizləri-
nin əsas iştirakçılarından biridir. Baltik 
ölkələri isə Şimali Avropaya çıxış nöqtəsi 
kimi strateji mövqeyə malikdir. Bu forum 
çərçivəsində Bakı, Riqa, Vilnüs və Tallin 
limanları arasında yükdaşımaların koor-
dinasiyası, liman və dəmir yolu əlaqələri-
nin inkişafı kimi məsələlər müzakirə olu-
nub. Düşünürəm ki, bu, Xəzər dənizindən 
Baltik dənizinədək uzanan ticarət marş-
rutlarının formalaşmasına xidmət edəcək.

Forumun üçüncü əsas istiqaməti in-
vestisiya və texnoloji mübadilədir. Bal-
tik ölkələri innovasiya və rəqəmsal iq-
tisadiyyat sahəsində qabaqcıl təcrübəyə 
malikdir. Bu təcrübənin Azərbaycanda 

tətbiqi “startap ekosistemi”, rəqəmsal 
xidmətlər və “ağıllı şəhər” layihələrinin 
inkişafına mühüm töhfə verə bilər.

Eyni zamanda, Azərbaycan enerji 
infrastrukturu sahəsində Baltik ölkələri 
üçün etibarlı və sabit investisiya mühiti 
yaradır. Enerji təhlükəsizliyi və “yaşıl 
keçid” istiqamətində əməkdaşlıq da xü-
susi əhəmiyyət kəsb edir. Bildiyiniz kimi, 
Baltik ölkələri Rusiyadan enerji asılılı-
ğını azaltmağa çalışır və bu kontekstdə 
Azərbaycan etibarlı enerji tərəfdaşı kimi 
ön plana çıxır.

Forumda, həmçinin bərpaolunan və 
alternativ enerji sahələrində əməkdaşlıq 
imkanları da müzakirə olunub. Bundan 
əlavə, turizm və mədəni əlaqələrin geniş-
ləndirilməsi, təhsil və elmi mübadilələrin 
təşviqi forumun diqqət mərkəzindədir. 
Nəticə etibarilə, bu forum təkcə böyük 
iqtisadi hadisə deyil, həm də geosiyasi və 
strateji baxımdan mühüm əhəmiyyət da-
şıyır. O, Azərbaycanın Avropa ilə iqtisadi 
əlaqələrini daha da dərinləşdirir, Cənubi 
Qafqaz və Baltik regionları arasında iqti-
sadi körpü rolunu gücləndirir.

Azərbaycan Mərkəzi Bankı (AMB) bu il ölkə iqtisadiyyatının 2,2 faiz, o 
cümlədən qeyri-neft-qaz iqtisadiyyatının 3,� faiz böyüyəcəyini proqnozlaş-
dırır. Bununla yanaşı, bank gələn il iqtisadiyyatın 2 faiz, qeyri-neft-qaz iq-
tisadiyyatının isə 4,4 faiz artaca÷ını gözləyir. Bu və digər məsələlər barədə 
Mərkəzi Bankın faiz dəhlizinin parametrləri ilə ba÷lı qərarına həsr olunmuş 
mətbuat konfransında ətraÀı məlumat verilib.

Mərkəzi Bankın inkişaf gözləntiləri
� ayda Yalyuta eKtiyatları 1��� Iaiz artıb 

Mərkəzi Bankın İdarə Heyətinin sədri 
Taleh Kazımov bildirib ki, Azərbaycanın 
strateji valyuta ehtiyatları 81,5 milyard 
ABŞ dollarına çatıb ki, bu da ilin əvvəli ilə 
müqayisədə 14,7 faiz çox, ötən 9 ayda isə 
10,5 milyard ABŞ dolları artım deməkdir. 
glkəmizin strateji valyuta ehtiyatlarının 
37 aylıq idxalı maliyyələşdirməyə kifayət 
etdiyini vurğulayan bank rəhbəri bunu 
inanılmaz yüksək göstərici kimi dəyərlən-
dirib� “Həm bizim, həm də Dövlət Neft 
Fondunun valyuta ehtiyatlarının artması 
göstərir ki, xarici valyuta bazarında təklif 
tələbi üstələyir. 9 ayda müsbət saldo 230 
milyon ABŞ dolları olub. Yəni əhali daha 
çox valyuta satır, nəinki alır”.

Manatın dayanıqlılığına şübhə olma-
dığını vurğulayan bank sədrinin sözlərinə 
görə, son zamanlar əhalinin milli valyu-
tamıza inamı xeyli artıb. Qeyd olunub ki, 
hazırda ölkədə dollarizasiya səviyyəsi 29 
faizə düşsə də, bu sahədə əsas hədəf prose-
si 20-25 faiz səviyyəsində idarə etməkdir. 
T.Kazımov, həmçinin bildirib ki, hazırda 
strateji valyuta ehtiyatlarımız geniş manat 
kütləsini 3,7 dəfə üstələyir. 

 İnflyasiyanın mövcud səviyyəsindən 
bəhs edən bank sədri Azərbaycanla ticarət 
tərəfdaşı olan ölkələrdəki bahalaşmanın 
ölkə daxilində qiymət artımına bu il 3,12 
faiz bəndi artırıcı təsir göstərdiyini diqqətə 
çatdırıb. Onun sözlərinə görə, daxili amil-
lərə gəlincə isə dövlət və ev təsərrüfatları-
nın istehlakının artması inflyasiyaya 3,35 
faiz bəndi, kənd təsərrüfatı məhsullarının 
bahalaşması 4,28 faiz bəndi artırıcı təsir 
edib. “Nəzərə alsaq ki, gələn il də dünya-
dakı qeyri-müəyyənliklər davam edəcək, 
ola bilər ki, əvvəlki templə olmasa da, qiy-
mət artımı davam etsin”, – deyə o bildirib.

Diqqətə çatdırılıb ki, Azərbaycan 
Mərkəzi Bankının yenilənmiş proqnozla-

rına əsasən, ölkəmizdə illik inflyasiyanın 
2025-ci ildə � faiz, 202�-cı ildə isə 5,7 faiz 
ətrafında olacağı gözlənilir. Yeri gəlmiş-
kən, bank iyul ayında illik inflyasiyanın 
bu il 5,7 faiz, gələn il isə 5,3 faiz ətrafında 
olacağını açıqlamışdı.

Taleh Kazımovun sözlərinə görə, bank 
gələn il dünya bazarında neftin 1 barelinin 
orta qiymətinin �4 dollar, təbii qazın min 
kubmetrinin orta qiymətinin isə 288 dol-
lar olacağını proqnozlaşdırır. Xatırladaq 
ki, AMB-nin bu ilin iyul ayında açıqladığı 
proqnozlara görə, 202�-cı ildə neftin 1 ba-
relinin və təbii qazın min kubmetrinin orta 
qiymətlərini müvafiq olaraq �4,� dollar və 
290 dollar səviyyəsində müəyyənləşdir-
mişdi.

Azərbaycan Mərkəzi Bankı tərəfin-
dən bu il cari əməliyyatlar balansında 3,7 
milyard dollar, gələn il isə 3 dollar profisit 
proqnozlaşdırdığını diqqətə çatdıran qu-
rum rəhbərinin sözlərinə görə, 2025-ci ilin 
sonuna proqnoz cüzi artırılıb, 202�-cı ilin 
sonuna isə sabit saxlanılıb.

Mərkəzi Bankın öz mandatına uyğun 
kapital bazarları ilə bağlı işlər gördüyünü 
bildirən T.Kazımov ilk yarımillikdə bey-
nəlxalq konsultantla qiymətli kağızlara 
dair bütün hüquqi, normativ qanun çərçi-
vəsi beynəlxalq təcrübə ilə müqayisə et-
dikdə bütün fərqlərin tapıldığını diqqətə 
çatdırıb. “Qanunvericiliyimizdə bu is-
tiqamətdə 300-dək təkmilləşdirmə işlərinə 
ehtiyac var. Sentyabr ayından başlayaraq 
kapital bazarlarına aid bütün qanunlara 
ən pis halda gələn ilin may ayında kapital 
bazarlarında mümkün dəyişikliklərlə bağ-
lı artıq aidiyyəti qurumlarla son versiyanı 
paylaşmağı və gələn ilin sonunadək təs-
diqlənməsini planlaşdırırıq”, – deyə bank 
rəhbəri bildirib.

BP-nin Azərbaycan ali təhsilinə növbəti töhfəsi
BP daha beş beynəlxalq dərsliyin Azərbaycan dilinə tərcüməsini təqdim 

edib. Bununla da şirkətin dünyanın ən qabaqcıl akademik resurslarının Azər-
baycana gətirilməsi məqsədilə nəşr etdiyi kitabların ümumi sayı 29-a çatıb.

Bu layihə BP-nin yerli universitetlərə 
dünyada tanınmış qabaqcıl akademik ma-
teriallara, bilik və təcrübələrə çıxış imkanı 
təmin etməklə tədris və təlim prosesinin 
gücləndirilməsinə dəstək olmaq üçün hə-
yata keçirdiyi geniş təhsil proqramının bir 
hissəsidir və şirkətin bu yöndə uzunmüd-
dətli öhdəliyi çərçivəsində növbəti əhə-
miyyətli addımdır.

Yeni nəşrlərin ictimaiyyətə təqdima-
tı münasibətilə keçirilmiş tədbirdə çıxış 
edən BP-nin Xəzər regionu üzrə vitse-pre-
zidenti Bəxtiyar Aslanbəyli deyib� “Bu beş 
yeni kitabın təqdimatı ilə BP-nin Azərbay-
candakı ən əhəmiyyətli təhsil təşəbbüslə-
rindən birinə yekun vururuq. İllər ərzin-
də bu layihə elm və təhsil ictimaiyyətinə 
beynəlxalq aləmdə ən çox istifadə olunan 
29 dərslik bəxş edib. Bu dərsliklərin hər 
biri bizim yerli universitetlərin mütəxəs-
sis heyətləri ilə sıx əməkdaşlıqda, tədris 
müəssisələrimizin real akademik ehtiyac-

larını qarşılayacaq şəkildə seçilib. Bu ki-
tablar tərcümədən daha artıq məna kəsb 
edir – onlar qlobal biliklərə körpüdür. Bu 
yüksəkkeyfiyyətli resursları Azərbaycan 
dilində əlçatan etməklə ölkə universi-
tetlərinin öz tədris və təlim proseslərini 
beynəlxalq standartlara uyğunlaşdırması-
nı dəstəkləmək istəmişik. hmid edirik ki, 
BP-nin hədiyyəsi olan bu kitablar nəsillər 
boyu tələbələrə və müəllimlərə davamlı 
və əhəmiyyətli təsiri ilə real dəyər yara-
dacaq”.

Təqdim edilən yeni kitabların siyahısı-
na Ekonometrikaya giriş. Müasir yanaşma 
(müəllif� Cefri M.Vuldric. Nəşriyyat� Cen-
gage Learning, 2020, 7-ci nəşr), Biznes 
və iqtisadiyyat üçün statistika (müəlliflər� 
Anderson, Svini, Vilyams, Kem, Kokran, 
Frey, Olmann. Nəşriyyat� Cengage Lear-
ning, 2017, 14-cü nəşr), Statistik nəticə-
çıxarma (müəlliflər� Corc Kasella, Rocer 
L.Berger. Nəşriyyat� Brooks�cole, Cenga-

ge Learning, 2002, 2-ci nəşr), Korporativ 
maliyyə. Əsas prinsiplər (müəlliflər� Ri-
çard A.Bril, Stüart K.Mayers və Franklin 
Allen. Nəşriyyat� McGraZ-Hill�IrZin, 
2014, 12-ci nəşr), İqtisadi idarəetmə və 
strategiya (müəlliflər� Cefri Perlof, Ceyms 
A.Brander Nəşriyyat� Pearson, 2014, 3-cü 
nəşr) daxildir.

Bu nəşrlər yerli universitetlər, kitabxa-
nalar və müvafiq elm və təhsil müəssisələri 
üçün nəzərdə tutulub. Hər bir dərsliyin çap 
edilmiş 2 min nüsxəsi ilə yanaşı, rəqəmsal 
versiyaları da TEAS PRESS NƏŞRİY-
YAT EVİ-nin onlayn platformalarında 
yerləşdiriləcək.

Bütövlükdə, dərsliklərin nəşri layihə-
sinin ümumi dəyəri 2 milyon 140 min ma-
natdan (təxminən 1 milyon 2�0 min ABŞ 
dollarından) çoxdur. Bu məbləğ son 9 il 
ərzində nəşr edilmiş 29 dərsliyin hamısı-
na aid olan xərcləri, o cümlədən müəlliflik 
hüquqlarının alınması, qonorar ödənişləri, 
tərcümə, ekspert redaktəsi, korrektə, di-
zayn və çap, rəqəmsal versiyanın hazırlan-
ması və layihənin idarə olunmasını əhatə 
edir.

Zəngəzur dəhlizi regiona yeni 
yükdaşıma potensialı gətirəcək

=əngəzur dəhlizinin inkişafı re-
gion üçün böyük perspektivlər açır 
və bu, ümumi yükdaşıma potensia-
lına əlavə 15 milyon tonluq imkan 
qatacaq. Bu fikri Azərbaycanın 
rəqəmsal inkişaf və nəqliyyat naziri 
Rəşad 1əbiyev V Tbilisi İpək Yolu 
Forumunda çıxışı zamanı bildirib.

Nazirin sözlərinə görə, Azərbay-
can nəqliyyat marşrutlarının imkanla-
rını şaxələndirməkdə maraqlıdır və bu 

baxımdan Cənub marşrutu – Zəngəzur 
dəhlizi xüsusi əhəmiyyət daşıyır� “Biz, 
bir ölkə olaraq marşrutların imkanlarını 
şaxələndirməyə çox maraqlıyıq. Zəngə-
zur dəhlizi artıq, sadəcə, müzakirə möv-
zusu deyil, cari il avqustun 8-də bu la-
yihə faktiki olaraq reallaşdı”. R.Nəbiyev 
onu da bildirib ki, müstəqillik dövründən 
və Ermənistanla müharibə vəziyyətindən 
sonra ilk dəfə olaraq Azərbaycan ərazi-
sindən bu ölkəyə taxılın tranzitinə icazə 
verilib.

“Neptun” “hmid” yatağına aparılır
“Azərbaycan Xəzər 'əniz Gəmi-

çiliyi” Qapalı Səhmdar &əmiyyətinə 
(AS&O) məxsus gəmilərin iştirakı ilə 
“1eptun” özüqalxan qazma qur÷u-
sunun dənizdə fəaliyyət göstərəcəyi 
sahəyə – “hmid” platforması ərazi-
sinə yedəklənməsi əməliyyatı başlayıb. 
Qur÷unun dənizə yola salınması əmə-
liyyatında AS&O-nun “Mərdəkan”, 
“=irə” və “Andoqa” təchizat-yedək 
gəmiləri iştirak edirlər.

Xatırladaq ki, “Neptun” özüqalxan 
qazma qurğusu bu ilin iyun ayında modi-
fikasiya işləri üçün ASCO-nun gəmilərinin 
dəstəyi ilə Xəzərin Türkmənistan sektorun-
dan ölkəmizə gətirilib. Həmin əməliyyat 
“Hövsan”, “Hövsan-2”, “SOCAR-1”, “An-
doqa”, “Şüvəlan” və “Mərdəkan” gəmiləri-
nin iştirakı ilə həyata keçirilib.

